
Achinbyâye di patéjan a Epindè

La né d'I'Athenthion, l'Amicale di
patéjan « Lè Triolè » l'avan lou réunion
a la pinta d'Epindè. Por on kou. le vin-
dâdzo èthê tru piti pêrmo ke di j'èmi n'an
pâ trovâ a lou pyèthi. No j'avan l'anâ
d'avê la préjinthe de M. Henri Gremaud,
préjidan di patéjan reman, de M.
l'inkourâ Dzojè Dousse, la chochiètâ de tsan
è chon dévoua dirakteu. On bon nonbro
de j'èmi chon arouvâ de totè lè kotzè dou
tyinton. Dou momin ke le dzoa d'Ia poya
aprotzivè to bounamin, l'è j'ou le tsan de
La né chin va di montanyè ke l'a ourâ
l'achinbyâye.

In chaluin è rèmârhyin ti lè patéjan,
M. Mouron, préjidan, l'a j'ou di parole
bin tinprâyè po lè j'onorâbyo k'èthan le
premi yâdzo avui no. La parola l'è j'ou
baya a Marièta Bongâ, chèkretéra. ke l'a
yê le protocole dTachinbyâye d'Arkonhyi
ke l'avê j'ou yu de furi pachâ. Chin chè
fére a rèkemandâ M. l'inkourâ Dousse
no j'a yê trè poési ke chon : La Kapèta.
Le Vangle. Mon Bi Veladzo de Trivo.
I no j'a de ke l'avê oubyâ on bokon le
patê pê Vuithêrnin è portan y no j'a
dèbyotâ hou j'ichtouârè chin la mindr"
ètzeka. I l'a rèchu lè fèlichitachyon de
ti lè patéjan.

M. Gabriel Kolly èthê to dzoyâ de vêre
a tan de mondo po chta vêlya. Kemin y
l'avê achichtâ a la bala Poya d'Ethavanin
y l'a betâ hou duvè rèdzoyechinthè chu
le mimo étsélon chuto ke bin di dzoûno
l'avan répondu a l'invitachyon.

M. Henri Gremaud, préjidan di patéjan
reman, de chuite y l'a rèmarhyâ la
chochiètâ de tsan è chon dirakteu, por la
bouna volonta ke l'an d'aprindre lè bi
tsan de M. Dzojè Broda, de La Rotse. Y
no j'a de ke prechke pêrto ly a di dzin
ke chè dèvouon po mintinyi chi lingadzo,
ma, di bon j'èkrivin no j'an tyithâ tru
vuto è dinche y fudrè ouna releva. Onko

din le dzouyo d'Ia bala fithâ d'Ethavanin
d'Ia demindze dèvan. y n'a pâ mankâ de

no dre k'èthê kontin de vêre l'akouâ ke
no j'an din l'Amicale. Avu pyéji, no j'an
aprê ke lè thin j'infan Gremaud tsanton
chovin in patê. No j'an achurâ M. le
préjidan ke chè bon konchèye cheron betâ
in pratika. Chè bouné parole l'an rèchu
lè bravo è lè rèmarhyèmin ke mretâvè
d'ithre vinyê onkou avui no.

Du chin M. Mouron, préjidan, l'a yê le

viyo grétê ke l'avê ékri po le dêri kon-
kour, adon ke Marièta Bongâ bayivè lè
chovinyi de M. Dzojè Yêrle konpojâ po
la mima chirkonchtanthe. Vin le toua di
bon fachèyâ kemin M. Franthè Bourdyè,
Pièro Kolly de Prâreman, Linus è Jules
Hyimin. lè Damé Schorderet è Python
d'Arkonhyi, chin oubyâ Madama Rey-
naud d'Epindè.

Apri hou balè j'ârè de dzouyo ke pa-
châvah tru rido, ouna hyêrtâ d'èchpé-
rinthe dèvethrè achurâ l'avinyi d'I'Amicale

« Lè Triolè ».
Marièta Bongâ.

On bouébo nopâ

Din totè lè familye chon /yê de lou
j'infan. Ma lè mér'gran travon pâ de mo
po gabâ hou piti. Chon tot'èvi lè pye bi,
lè pye dègremilyi ; l'an totè lè kalitâ de
lou fe è. che l'an di défô, liron bin chur
du vè la bala filye...

On kou ke vè hou d'Ia Dzà lavan j'ou
di j'invelè, la Dona k'irè achètâlye avui
le piti Martin de katr'an pri de li, chè
betè a dre :

— Vuilyidè chi piti kemin l'è rèvèlyi
è galé. L'a lè mimi bi j'yè de chon père,
lè bi pê de cha mère...

Et le piti de kontinuâ :

E lè tsothè de chon frârè...

Pekoji di Chouvin.

